
ՀԻՄՆԱՎՈՐՈՒՄ

«Զորահավաքային նախապատրաստության ու զորահավաքի գործըն​թացում պետական և տեղական ինքնակառավարման մարմիննե​րի, կազմակերպությունների համաձայնեցված գործունեության կազմակերպման նպատակով ուսումնավարժական հավաքներ և պարապմունքներ անցկացնելու մասին» Կառավարության որոշման նախա​գծի
	1. Իրավական ակտի անհրաժեշտությունը

	Որոշման ընդունումը պայմանավորված է «Պաշտպանության մասին» ՀՀ օրենքի 7-րդ հոդ​վածի 1-ին մասի 10-րդ կետի «ա» ենթակետի պահանջներով:

	2. Ընթացիկ իրավիճակը և խնդիրները

	2018 թվականին անցկացված ռազմավարական հրամանատարաշտաբային եռաստի​ճան զո​րա​վարժությունների ընթացքում գործ​նա​կա​նում չեն իրականացվել զորահավաքային պատրաստության միջոցառումներ և հնա​րա​վոր չի եղել գնահատել երկրում զորահավաքային նախապատրաստության վիճակը: 2019 թվա​կա​նի սեպտեմբերի 24-ից հոկտեմբերի 5-ը ուսումնավարժական հավաքների և պարապմունքների անցկացմամբ որոշել պետական և տարածքային կառավարման մարմինների, տե​ղա​կան ինք​նա​​​կա​ռա​վար​ման մարմինների և կազմակերպությունների պատրաստությունը և ունակությունը՝ պայմանական իրադրության պայմաններում զինված ուժերը և այլ զորքերը պատերազմական ժամանակաշրջանի կազմի և կառուցվածքի փոխադրման համար անհրաժեշտ պահեստազորայիններով ու տրանսպորտային միջոցներով ապահովելու գործընթացում և նախորոշել զորա​հա​վաքային նախապատրաստության միջոցառումների առաջ​նահեր​թութ​յուն​ները:
«Զորահավաքային նախապատրաստության ու զորահավաքի գործըն​թացում պետական և տեղական ինքնակառավարման մարմիննե​րի, կազմակերպությունների համաձայնեցված գործունեության կազմակերպման նպատակով ուսումնավարժական հավաքներ և պարապմունքներ անցկացնելու մասին» Կառավարության որոշման նախա​գծի մշակման ընթացքում և դրա վերաբերյալ ներկայացված առաջարկությունների շրջանակում Պաշտպանության նախարարության և այլ գերատեսչությունների միջև իրականացվել են լրացուցիչ խնդիրների հստակեցման և համաձայնեցման աշխատանքներ՝ զորահավաքային նախապատրաստության հարցերով (Զինված ուժերին լրացուցիչ կապուղիների տրամադրման, պահեստազորայինների և տրանսպորտային միջոցների թվաքանակի, ծավալման ենթակա թիկունքային հոսպիտալների, որպես անձնակազմի նախնական հավաքման կետեր հանդիսացող համապատասխան ուսում​նա​​կան հաստատությունների շենքերի և շինությունների վերաբերյալ ճշտումներ և այդ մասով տեղեկատվության ներկայացում):

	3. Տվյալ բնագավառում իրականացվող քաղաքականությունը

	Համաձայն «Պաշտպանության մասին» ՀՀ օրենքի 7-րդ հոդվածի 1-ին մասի 6-րդ կետի՝ Կառավարության կողմից իրականացվում է զորահավաքային նա​խա​պատ​րաստության գործընթացի ղեկավարում և վերահսկում:


	4. Կարգավորման նպատակը և բնույթը

	Նպատակն է՝ որոշել պետական և տարածքային կառավարման մարմինների, տե​ղա​կան ինք​նա​​​կա​ռա​վար​ման մարմինների և կազմակերպությունների պատրաստությունը և ունակությունը՝ պայմանական իրադրության պայմաններում զինված ուժերը և այլ զորքերը պատերազմական ժամանակաշրջանի կազմի և կառուցվածքի փոխադրման համար անհրաժեշտ պահեստազորայիններով ու տրանսպորտային միջոցներով ապահովելու գործընթացում: Ուսումնավարժական հավաքները և պարապմունքները կրում են ռազմավարական զորավարժությունների բնույթ:

	5. Նախագծի մշակման գործընթացում ներգրավված ինստիտուտները և անձինք

	Նախագիծը մշակվել է Պաշտպանության նախարարությունում: 

	6. Ակնկալվող արդյունքները 

	Ուսումնավարժական հավաքների և պարապմունքների ընթացքում զորահավաքային նախապատ​րաս​տութ​յան միջոցառումների իրականացմամբ հնարավոր կլինի գնահատել ռազմական ան​վտան​​գության համակարգի զորահավաքային հնարավորությունները, վեր հանել զորահավա​քա​​յին նախապատրաստության խնդրահարույց հարցեր, ինչ​պես նաև մշակել մե​խ​անիզմներ՝ զորահավաքային նախապատրաստության և զորահավաքի արդյու​նավե​տության բարձրացման ուղղությամբ:




Տպագրված է 2 օրինակ

Օրինակ 1՝ հասցեատիրոջը

Օրինակ 2՝ գործում

Կատարող՝  Ս. Դավթյան

Տպագրող՝ Մ. Գևորգյան 

